
近期見到啲騎師，有親友遠
道來港探班，陣上必定賣力，
好似沈拿個細佬月初從意大利
來港，未幾沈拿即贏隻「好友
益」，之後仲獲馬會發牌到季
尾，又好似羅理雅個仔金寶
咁，舊年到德國學騎馬，上個
禮拜見佢出現喺沙田馬場，雖

然趕唔切睇到老竇四月二日連中三元威
風八面嘅情景，咁啱羅理雅上個禮拜兩
日賽事都停賽，不過炒飯哥經常有馬
贏，相信短期之內定可贏馬喺乖仔面前
威威。上個禮拜除金寶外，其實仲有位
千金嚟香港探老竇，呢位就係韋達個千
金Sheikara，十八歲女據聞在英國讀緊
書，趁放假嚟香港探老竇，於是上個禮
拜三跟住母親喺跑馬地馬場出現，同朋
友先打個招呼，不過當晚韋達冇馬贏，
不過相隔一個賽馬日，憑羅富全馬房
「威風霸皇」爆二十倍冷門，結果
Sheikara可以同老竇齊齊喺凱旋門影威
水相，所以話幾時有啲親人支持吓，鬥

志都會特別好。沈拿、韋達都喺至親面前威水
過，接着相信會輪到羅理雅停賽復出即威威，
因為呢次夜賽，羅理雅一早卜定唔少實力坐
騎，當中沈集成就有兩隻實力馬俾佢跑，分別
係「泡泡達人」同「好益善」，前者係隻四五
班升降機，一落五班就惡，近期狀態回勇，有
值博賠率可以諗吓。不過講到穩陣，「好益
善」就最值得睇好，
呢次跑第七場第三班
千二米，隻馬今季跑
十次谷草千二米有六
場上名，可以話準繩
非常，呢次埋門狀態
仍保持爭勝水準，兼
且排埋個黃金一檔，
真係唔可以睇小。

周三快活谷八場草地夜賽排位表
彩

孖寶：一至八場
四重彩：一至八場
第一口孖Ｔ：三、四場
第二口孖Ｔ：六、七場
三Ｔ：四、五、六場
三寶：六至八場
六環彩：三至八場

周三在快活谷編跑八場草地夜賽，採用Ｂ跑道（向後移
欄）作賽，此賽道沒有像Ａ及Ｃ欄般場地偏差咁大，間中見
外疊場地狀態較佳，短途以內疊前置馬優勢最明顯。今季
在此跑道成績最好之練馬師是蔡約翰，有九場頭馬，騎師
是莫雷拉，有八場頭馬。頭場晚上七時十五分開跑。祈
普敦停賽，梁家俊、羅理雅與潘頓復出，蘇狄雄、黎海
榮和巫顯東養傷，黃皓楠下次停賽，沈拿與潘明輝延遲

停賽，杜利萊四月十九日生日。三T與六環彩無累積。

第五班、一二○○米。「雷超」五
歲馬已證明質素唔高但在五班一定

有贏馬，最近連續經已六場取得獎金，質
新年青力壯居此應可破悶局。「泡泡達
人」剛在同程追入一席第三名，證明目前
性能唔止獨沽一味跑一千米，目前評分有
利，料有條件在此講惡。「笑傲非凡」之
前加程一哩上陣效果平平，最近兩場重返
同程獲得亞殿軍各一，搵對出路後捲土重
來有望爭取出頭。「洪荒駿駒」季內經常
在配備上作出轉換，上場末段受阻之下輸
近，與東廄「勝利威」同母馬，目前分低
有力突襲。「辣辣椒」至今仍屬處女馬身
分，但歷來六次渡江半數上名，身處五班
已屬來港後新低，三重彩腳可拖一票。

第五班、一八○○米。「港林福
星」（圖4號）拍賣馬跑五班谷草

表現夠晒準繩，今次賽前贏好大閘催谷，
幕後必定把握機會打硬仗，有力穩位望
贏。「金童」來港初期受健康問題困擾，
最近新勝一哩姿態確實輕鬆，沿留五班上
陣有利，今次加程角逐有權乘勝追擊。
「金禧足球」最近兩次渡江上陣俱錄得上
名成績，今次試好大閘力磨決心交代，結
合本身進步有力在今場叩響勝鼓。「金碧
光芒」上場出戰大長途二千二百米都跑得
第二名，證明目前狀態勇得交關，今次立
即重返勝途上陣應可坐正。「建輝」上場
谷中一哩以九十九倍大冷門獲季，四歲遲
熟長途馬如今已踏上軌道，有力謀補中。

第四班、二二○○米。「天膽」長
途馬今季踏入大熟黃金期，最近經

已打疊五場入三甲，狀態方面見越戰越
勇，今次有合適賽程定繼續砌。「快樂神
駒」上季曾經負一三三磅贏四班同程，可

見跑此程威力強大，如今比季初勝時只多
兩分，有權在此顯顏色。「勁豐裕」近仗
出戰一哩路短未能施為，畢竟本身屬谷中
同班同程紀錄時間保持者，今次重返勝途
又可期大顯身手。「千金一諾」六歲馬今
季才臻大勇大熟，前仗季內初出田草一哩
即爆大冷門開齋，今回長途賽必合發揮，
宜拖一票。「智有心得」今季獲三冠一亞
軍，查前仗谷草同程曾跑第五名，今次試
準再來提防郁手，屬此場最佳冷門。

第四班、一二○○米（怡和盃）。
「多多勁驥」服役至今六場頭馬全

在同程錄得，季內已八度上陣減好晒分，
今次由田草重返勝途上陣，目標已鎖定。
「八太子」上場叮噹影相之下僅敗給「巴
基小子」得第二名欠點運氣，團體馬今次
捲土重來料決心擔正，爭勝分子。「加州
勇將」三班不足四班有餘，贏馬升上三班
後力不從心，如今減好分重返四班即報跑
勝途，幕後擺明車馬出擊。「人和家富」
上場落四班即重新上名，查對上一次贏馬
已屬兩年前，幕後久未贏馬戰意高昂，分
利馬有力重叩勝門。「帶盈來」近三次跑
四班賽俱上名，包括上場同程得第三，同
主馬「帶榮來」早前已勝出，料今次此駒
屬三甲之材。

第四班、一○○○米。「霽月高
風」上場不敵「紫雲星」得第二名

之後就易廄，新馬房接手後贏好大閘明刀
明槍打磨，今次決心省靚招牌。「慣勝積
極」季內在四班錄得三次上名成績，前仗
影相不敵「喝采」得第二欠運，埋門試好
兩次大閘磨利力爭出頭。「有利高」來港
前在澳洲已屬目前馬主名下，來港插三班
起步直到上場落四班即近，自購馬已減好

分有力反守為攻。「海之濤」歷來十勝全
部出自谷草同程，目前評分比季初勝時低
兩分，九歲馬勝在路有專長，搶出料有力
直領到底。「勁皇子」上季尾曾贏馬被取
消資格，今季重新出發已有五場熱身，上
場在同程得第四見復甦，已要提防。

第三班、一二○○米（香港欖球總
會盃）。「百步穿雲」上場小休四

個月復出跑同程第二，若非末段遲望空經
已贏馬，賽後試閘催谷狀態，今次銳意收
復前失。「紅星」歷來五勝全部在谷中同
程，當中三場是季內取得，經回氣後近期
狀態重新冒起，路程專家今場可睥睨對
手。「和諧小子」季中階段狀態全面復
甦，上仗同程贏來姿態似難實易，上季曾
經打疊贏三場，性賦好開就好可繼續贏。
「鄉村輝煌」加盟羅富全馬房已見連番試
準鏡頭，今次落三班角逐形勢反客為主，
憑本身較高班底在此可重振聲威。「友情
人」最近兩次評六十二分出賽跑獲第三及
第四名各一，證明目前已有迴旋餘地，今
次輕裝出擊有力施展突擊。

第三班、一二○○米。「上海大
師」最近兩場同程得一冠一季，尤

其上場閘前票數排山倒海勝出胸有成竹，
加七分原班再戰力足梅開二度。「鞍歌」

季內四次渡江取亞季殿軍各一，上周三跑
一千米只得第二名，今次隔七日匆匆加程
決心復前失，戰意可取。「翡翠劇院」對
上十戰八次跑入前四名，當中兩勝正在谷
中同程錄得，現居三班惡氣十足，路合態
勇馬可介入戰團。「好益善」今季取得兩
冠三亞一季，新鮮出爐跑馬地百萬挑戰盃
盟主，體健連拚未疲確實難得，路合繼續
打拚。「上浦猛將」八歲馬季內仍兩度跑
入三甲，戰鬥力未盡退化，今次重返兩捷
千二米途程，熬班底有力東山再起。

第三班、一六五○米。「軍炮」今
季六戰獲取三冠一亞一季，曾贏田

草千四、泥地及谷草一哩足見性能廣泛，
今次沿留三班有力再建一功。「勁有波
幅」最近六戰俱取得獎金，前仗落重飛被
空馬干擾僅敗，上場放得太快才得第四，
調整跑法後可還我本來。「歡喜心」季內
四戰谷中同程贏三場，上場初上三班加程
跑千八都第三，適應步速後今次縮程返一
哩有力再添勝仗。「咪走寶」季初跑短途
無功而回，之後增程一哩即脫胎換骨，最
近四戰取兩冠一亞一季全上名，踏上升軌
可食住上。「明月光」近九戰取三亞一季
四殿只一次無獎金收，六歲馬勝在忠心但
實力見盡易位難贏，估計可爭前列。

港林福星港林福星多多勁驥多多勁驥

1

2

3

4

5

7

8

6

港 林 福 星

監場董事：楊紹信、蔡克剛
跑 道：B（向後移欄）
三Ｔ及六環彩多寶：無
停賽騎師：祈普敦
下次停賽：黃皓楠
生日騎師：杜利萊（4月19日）

圈內盛傳即將掛靴的韋達，上月
中策葉廄「軍民歡」跑打得第
七，跟住摩廄「軍力勁」早前跑直
路賽又受阻之下三甲不入，但仍不
減「軍」系馬主對他所作的支援，

今次葉廄「軍炮」季
內已取得三捷佳績，

分別在田草、泥地及谷草三個場
地，「軍炮」與「軍民歡」同出自
Holy Roman Emperor 的愛爾蘭自
購馬，今季適應水土表現合符預
期，泥草皆宜雙槍將好使好用，上

場韋達在谷草一哩技術性壓倒「銀
豐神駒」贏馬而回，可見此駒急彎
一樣掂，今次再出爭三班一哩，只
要起步早段不落後放頭馬太遠的
話，直路上
鬥衝有望再
建奇功。

軍炮韋達乘勝追擊

B10 文 匯 馬 經 2018年4月17日（星期二）

2018年4月17日（星期二）

2018年4月17日（星期二）


